
ԿՐԹՈՒԹՅԱՆ ՀԻՄՆԱՀԱՐՑԵՐԸ՝ ԿԱՆԱՆՑ և ՏՂԱՄԱՐԴԿԱՆՑ ՀԱՎԱՍԱՐ ԻՐԱՎՈՒՆՔՆԵՐԻ և ՀԱՎԱՍԱՐ ՀՆԱՐԱՎՈՐՈՒԹՅՈՒՆՆԵՐԻ ԱՊԱՀՈՎՄԱՆ ԴԻՏԱՆԿՅՈՒՆԻՑ
Ազգային ժողով- ՔՀԿ համագործակցության հարթակի հանդիպման

ԱՄՓՈՓԱԹԵՐԹ


Սույն թվականի սեպտեմբերի 8-ին տեղի ունեցավ Ազգային ժողով-քաղաքացիական հասարակություն հարթակի հերթական հանդիպումը, որը նվիրված էր Պեկինի հռչակագրի և Գործողությունների ծրագրի՝ «Կանանց կրթությունն ու մասնագիտական պատրաստումը» մտահոգության ոլորտին, ինչպես նաև COVID-19 համավարակով պայմանավորված կրթության ոլորտի արդի մարտահրավերներին՝ դիտարկելով հիմնահարցը կանանց և տղամարդկանց հավասար իրավունքների և հավասար հնարավորությունների ապահովման տեսանկյունից:
Հանդիպմանը մասնակցեցին Ազգային ժողովի պատգամավորներ, Կառավարության և պետական կառույցների ներկայացուցիչներ, քաղհասարակության ներկայացուցիչներ, փորձագետներ: 
Հանդիպումն իրականացվում էր «Նոր Հայաստան՝ ժամանակակից խորհրդարան» ծրագրի շրջանակներում: Ծրագիրն իրականացվում է ՄԱԿ-ի Զարգացման ծրագրի հայաստանյան գրասենյակի կողմից՝ ՀՀ Ազգային ժողովի, ՕքսԵՋեն հիմնադրամի, Մարդկային զարգացման միջազգային կենտրոնի, Ժողովրդավարության Վեսթմինսթր հիմնադրամի հետ համագործակցությամբ: Ծրագիրն իրականացվում է Միացյալ Թագավորության «Լավ կառավարման հիմնադրամ»-ի և Շվեդիայի կառավարության օժանդակությամբ:

[bookmark: _Hlk45030064]Հանդիպմանը փորձագետ Լիլիթ Զաքարյանը ներկայացրեց Հայաստանում Պեկինի հռչակագրի և Գործողությունների ծրագրի՝ «Կանանց կրթությունն ու մասնագիտական պատրաստումը» մտահոգության ոլորտին վերաբերող այլընտրանքային վերլուծությանզեկույցը: Զեկույցը ներկայացնում է վերջին հինգ տարիների ընթացքում կրթության և մասնագիտական պատրաստման ոլորտներում կանանց և տղամարդկանց հավասար իրավունքների և հավասար հնարավորությունների ապահովման ուղղությամբ իրականացվող պետական քաղաքականության ձեռքբերումների և համակարգային խնդիրների ընդհանուր գնահատականը, ինչպես նաև առաջարկություններ՝ բարձրացնելու Կառավարության գործողությունների արդյունավետությունը: 
Հանդիպմանը ներկայացված պրեզենտացիան՝ ստորև, իսկ այլընտրանքային հետազոտությանը կարող եք ծանոթանալ հետևյալ հղումով 



Բարձրաձայնված հիմնահարցեր, խնդիրներ

· Կրթական համակարգը նպատակաուղղված չէ սովորողների և ուսանողների կողմից գենդերային հավասարության նորմերի և սկզբունքների ընկալմանը, գենդերային կարծրատիպերի հաղթահարմանը:
· Թեպետ օրենսդրական մակարդակում կրթության ոլորտում խտրականությունը բացակայում է, սակայն կա գենդերային թաքնված խտրականություն, պահպանվում է «թաքնված ուսումնական պլանը»:
· Կրթության ոլորտում ընդունվող ծրագրերը գենդերային ուղղորդում չեն անցնում, հաճախ գենդերային կույր են: Կրթական բոլոր մակարդակների ծրագրերում գենդերային հավասարությանն ուղղված բաղադրիչը ներառված չէ, դասագրքերը, ուսումնառության նյութերը գենդերային կարծրատիպերից զերծ չեն, գենդերային բռնության նկատմամբ անհանդուժողականություն ձևավորող թեմատիկան մշակված և ներդված չէ:
· օրինակ, պատմության դասագրքերում արական սեռի են կերպարների 94%-ից ավելին, հայ գրականության՝ 80% (Օսիպով, Սարգիզովա, 2015): Ավագ դպրոցի «Հայոց պատմության» դասագրքերում քանակապես տղամարդկանց կերպարները մոտ 30 անգամ գերազանցում  են կանանց կերպարները: Կանանց կերպարները կազմում են բոլոր կերպարների ընդամենը 3%-ը: Տղամարդկանց պատկերող նկարները 7 անգամ գերազանցում են կանանց պատկերող նկարներից: Որպես կանոն, տղամարդկանց պատկերող նկարները ասոցիացվում են իշխանության, ուժի, տիրապետության հետ:
·    Արդյունքում սովորողների գիտակցության մեջ ձևավորվում է միայն ակտիվ, նվաճող, պաշտպանող, ստեղծագործող տղամարդու կերպարը: Կարծիք է ձևավորվում, թե կանայք մշակույթում որևէ ներդրում չեն ունեցել և չունեն: Կանայք հիշատակվում են միայն այն դեպքում, երբ հանդես են գալիս տղամարդուն՝ հայրենիքի պաշտպանին հատուկ գործառույթներով:
· Նույնիսկ բարձրագույն կրթության ոլորտում չկա հանդուրժողություն և գենդերազգայուն միջավայր, ինչը հանգեցնում է տարբեր ամբիոններում դասավանդվող գենդերային բնույթի առարկաների կրճատմանը։

· Գենդերազգայուն մասնագիտական կողմնորոշման պրակտիկայի բացակայության հետևանքով գենդերային խտրազատումը ըստ մասնագիտությունների կրթության բոլոր մակարդակներում պահպանվում է։ Որպես արդյունք Հայաստանում STEM ոլորտում կանանց ներգրավումը դանդաղ է ընթանում։
· Սուր կերպով է հանրապետությունում դրված նախադպրոցական կրթության մատչելիության հարցը։ Այսօր նախադպրոցական տարիքի երեխաների մոտ 70 տոկոսը զրկված է նախադպրոցական կրթություն ստանալու հնարավորությունից։ Խնդիրը կարող է լուծվել համայնքների խոշորացման շնորհիվ, եթե լուծվեն միջգյուղական ճանապարհների և տրանսպորտի հարցերը։
· Երկիրը չի ապահովել ՄԱԿ-ի Հազարամյակի մարտահրավերների շրջանակում իր վրա վերցրած պարտավորությունները կրթության տարրական, հիմնական, ավագ դպրոցի մակարդակներում։
· Թեպետ կրթության ոլորտի աշխատակիցների գերակշիռ մասը կանայք են, սակայն պահպանվող գենդերային ուղղահայաց խտրազատման հետևանքով որոշումները ընդունվում են տղամարդ պաշտոնյաների կողմից: 
· Չի ապահովված կանանց համար կրթության շարունակականության հնարավորությունը: Ներդրվում է դայակի ինստիտուտը, սակայն ծրագիրը նոր է և արդյունքները դեռ չեն երևում:


Առաջարկություններ 

Ազգային ժողովին
· Ամրագրել կրթության ոլորտում   սեռի սկզբունքով խտրականության եզրույթի սահմանումը  ոլորտը կարգավորող «Կրթության մասին», «Հանրակրթության մասին»,  «Նախնական մասնագիտական (արհեստագործական) և միջին մասնագիտական կրթության մասին», «Բարձրագույն և հետբուհական մասնագիտական կրթության մասին»                             ՀՀ օրենքներում /քանի որ դա կնպաստի նաև կրթության հանրույթի  տեղեկատվության բարձրացմանը/, համաձայնեցնելով այն Կանանց և տղամարդկանց հավասար իրավունքների և  հավասար հնարավորությունների մասին ՀՀ օրենքի ոգուն:
· Իրականացնել կրթության բնագավառի օրենսդրության և այլ իրավական ակտերի գենդերային ուղղորդում:
· Կառավարությունից պահանջել, որ խորհրդարան ներկայացվող օրինագծերն ու ծրագրային փաստաթղթերը պարտադիր գենդերային ուղղորդում անցնեն, որը հիմնված կլինի համապատասխան ոլորտի գենդերային վերլուծության և սեռի սկզբունքով տարանջատված վիճակագրության վրա:
· Ուշադրության կենտրոնում պահել կրթության բնագավառին վերաբերող Պեկինի Գործողությունների ծրագրի իրագործումը և դրա հետ կապված խնդիրները:

· Խորհրդարանը կարող է դաշտ ստեղծել կրթության գենդերային օրակարգի քննարկման համար, պարբերաբար կազմակերպել խորհրդարանական լսումներ և փորձագիտական քննարկումներ նվիրված կրթության ոլորտում կանանց խնդիրներին:
· Այն կարող է օրինակ ծառայել կառավարության և մյուս մարմինների համար ներառելով գենդերային պրոբլեմատիկան օրինաստեղծ գործընթացներում:



ՀՀ Կառավարությանը
 
· Կրթությունը պետք է դիտարկել, որպես քաղաքացու սահմանադրական իրավունք, որպես ռազմավարական արժեք: Այսօր ցավոք այդ գիտակցումը և մոտեցումը չկա: Պետք է փոխել կրթության վերաբերյալ ընկալումները։  ՀՀ-ում այսօր կրթական շատ խնդիրներ լուծվում են ՀԿ-ների կողմից՝ ոչ ֆորմալ կրթության միջոցով։
· Կրթության ոլորտի բոլոր ենթաօրենսդրական ակտերը պետք է գենդերային ուղղորդում անցնեն:
· Անհրաժեշտ է մշտադիտարկել ՀՀ գենդերային քաղաքականության իրականացման 2019-2023 թվականների ռազմավարության իրականացումը գենդերային փորձագետների ներառմամբ:
· Անհրաժեշտ է գենդերային բաղադրիչը ներառել պետության կողմից ֆինանսավորվող գիտական հետազոտությունների թեմատիկայում: 
· Քանի որ ՈԱԱԿ հանրապետությունում շարունակաբար իրականացնելու է քոլեջների և բուհերի հավատարմագրում և նախատեսվում է ինստիտուցիոնալ հավատարմագրման չափանիշների և չափորոշիչների վերանայում, անհրաժեշտ է դրանցում ավելացնել գենդերային չափորոշիչը:
· Անհրաժեշտ է ապահովել հանրակրթական դպրոցների, նախնական (արհեստագործական) և միջին մասնագիտական ուսումնական հաստատությունների տնօրենների, փոխտնօրենների և ուսուցիչների վերապատրաստման ծրագրերի գենդերային փորձաքննություն, գենդերային մոդուլներով վերապատրաստմանը ներգրավել գենդերային փորձագետների:
· Մասնագիտական կողմնորոշման ծրագրերը պետք է լինեն գենդերային զգայուն, այդ պատճառով այդ ոլորտով զբաղվող բոլոր պատասխանատուները  պետք է անցնեն գենդերային մոդուլներով վերապատրաստում:
· Նոր մշակվող կրթության չափանիշները, ուսումնա-մեթոդական համալիրները, դասագրքերի նախագծերը պետք է գենդերային ուղղորդում անցնեն:
· Հասարակության մեջ լայնորեն քննարկումներ ծավալել STEM բնագավառներում ուսման և կարիերայի օգուտների շուրջ, խրախուսել աղջիկներին խորացնել իրենց հետաքրքրվածությունը մաթեմատիկայով և բնագիտական առարկաներով: 
· Ճկունացնել միջնակարգ կրթության համակարգը հնարավորություն ստեղծելով ուսումը չավարտած աղջիկներին շարունակել կրթությունն աշխատելու հետ զուգահեռ:
· Իրականացնել աշխատանքներ Խաչատուր Աբովյանի անվան հայկական պետական մանկավարժական համալսարանի հետ, քանի որ այս ԲՈՒՀ-ին է վստահված կրթության ապահովման մի մեծ բաղադրիչ:  
· Աշխատանքներ իրականացնել բարձրացնելու ուսուցիչների զգայունությունը գենդերային հիմնահարցերի վերաբերյալ: Կրթական չափորոշիչները շատ կարևոր են, բայց ուսուցիչների մեծ մասը չգիտեն, թե ինչպես մատուցել նյութը։
· Մշակութը ծառայեցնել, որպես գենդերային հինահարցերի լուծման, գենդերային կարծրատիպերի հաղթահարման միջոց. խրախուսել կանանց մասին ֆիլմերի պատրաստումը, հեռուստաեթերում կին գործիչների մասին նյութերի ցուցադրությունը: Սակայն այս գործընթացում ցուցաբերել զգայուն մոտեցում, որպեսզի չվերարտադրվեն կարծրատիպեր: 

Այս ուղղությամբ իրականացվող աշխատանքներ. ներկայացրեց ՀՀ ԿԳՄՍ նախարարի տեղակալ՝ տիկին Ժաննա Անդրեասյանը` նշելով. 
- Կրթության ոլորտում կանանց իրավունքների և դրանց առաջմղման օրակարգը ամենակարևոր հարցերից է և հատկապես դրա առնչությունը տեսնում ենք հանրակրթության բովանդակության փոփոխության այս փուլում։ 
- Առանձնահատուկ ուշադրության կարիք ունի համավարակի այս ժամանակաշրջանում հանրային ազդեցությունների դիտարկումը և հատկապես՝ գենդերային կտրվածքով։ Ասիական զարգացման բանկի հետ համագործակցության շրջանակներում սոցիալ-հոգեբանական աջակցության ծառայություն է նախատեսվում համավարակի պայմաններում ուսուցիչների, աշակերտների, ծնողների համար և նախատեսվում է գործարկել թեժ գիծ։ 
- Հանրակրթության բովանդակային փոփոխությունների շրջանում առանձնահատուկ ուշադրությաւն են արժանացել նոր չափորոշիչներով գենդերային փորձաքնության հետ առնչվող հարցերը, ինչպես նաև գենդերային թեմատիկայով պետական ռազմավարությանն առնչվող հարցերը։ Մասնավորապես եղել են նաև առանձնացված վերապատրաստումներ չափորոշիչները մշակող փորձագետների համար՝ Եվրոպայի խորհրդի աջակցությամբ կազմակերպված, որպեսզի մենք ունենանք գենդերային տեսանկյունից զգայուն բովանդակություն։ Չափորոշիչները մշակող փորձագետների մասով կարևորվում են նաև այնպիսի փոփոխություններ, որոնք վերաբերում են փորձառությանը՝ կանանց կերպարներն առանձնացնելու և ներկայացնելու գործում։ 
- Գենդերային հիմահարցերը միշտ մանիպուլացվում են՝ նշելով, որ դա արտաքին օրակարգ է։ Այնինչ, մենք ուզում ենք հղում տալ մեր ավանդականին, մատնանշելով, որ մենք ունենք գենդերային հավասարության բազմաթիվ օրինակներ սկսած իրավունքի պատմությունից և միջնադարյան իրավունքի վկայություններ։ 
- Կոմունիկացիոն ռազմավարության հետ կապված ապատեղեկատվության ծավալը շատ մեծ է։ Դրա վառ օրինակ են սեռական դաստիրակության թեմայով առարկայի ներմուծման վերաբերյալ խոսակցությունները։ Նախարարությունը կոմունիկացիոն ռազմավարության հետ կապված համագործակցում է մասնագետների հետ։ Նոր փուլով կլինեն քննարկումներ մասնագիտական ուսուցչական խմբերի հետ։ 

Սեպտեմբերի 8, 2020







Պեկինի հռչակագիր և
Գործողությունների ծրագիր


2020 թ. լրանում է Պեկինի՝ կանանց չորրորդ համաշխարհային
համաժողովի 25 տարին: Պեկինի համաժողովի մասնակից 189
պետությունները պարտավորություններ ստանձնեցին
միաձայն ընդունված Պեկինի հռչակագրի և Գործողությունների
ծրագրի շուրջ:


Պեկինի գործողությունների ծրագիրը ներառում է 12
մտահոգության ոլորտ և յուրաքանչյուրի շրջանակում՝
իրավիճակի վերլուծություն, ռազմավարական նպատակների
նախանշում և դրանց ուղղությամբ գործողությունների
հանձնարարականներ՝ հասցեագրված պետություններին:







Պեկինի Գործողությունների ծրագրի
12 ուղղությունները


1. Կանայք և աղքատությունը


2. Կանայք և կրթությունը


3. Կանայք և առողջապահությունը


4. Բռնություն կանանց նկատմամբ


5. Կանայք և զինված հակամարտությունները


6. Կանայք և տնտեսությունը


7. Կանայք և որոշումների ընդունում


8. Կանանց դրության ինստիտուցիոնալ մեխանիզմներ


9. Կանանց մարդու իրավունքներ


10. Կանայք և ԶԼՄ-ները


11. Կանայք և շրջակա միջավայրը


12. Աղջիկներ







Մտահոգության ոլորտ՝ կանանց կրթությունն


ու մասնագիտական պատրաստումը
Ռազմավարական նպատակներ.
1. կրթության հավասար մատչելիության ապահովում,
2. կանանց շրջանում անգրագիտության վերացում,
3. կանանց համար մասնագիտական-տեխնիկական պատրաստման, 


գիտության և տեխնիկայի ոլորտում կրթության և անընդհատ 
կրթության մատչելիության ընդլայնում,


4. կրթության և մասնագիտական պատրաստման անխտրական 
մոտեցումների մշակում,


5. ռեսուրսների բավարար ծավալի հատկացում կրթության ոլորտի 
բարեփոխումների համար և դրանց իրականացման ընթացքի 
վերահսկողություն,


6. աջակցություն աղջիկների և կանանց կրթությանն ու 
մասնագիտական պատրաստմանը ամբողջ կյանքի ընթացքում:







ԳԵՆԴԵՐԱՅԻՆ ԻՐԱՎԻՃԱԿԸ
ԿՐԹՈՒԹՅԱՆ ՈԼՈՐՏՈՒՄ


• Կրթական համակարգը նպատակաուղղված չէ սովորողների և


ուսանողների կողմից գենդերային հավասարության նորմերի և


սկզբունքների ընկալմանը, գենդերային կարծրատիպերի


հաղթահարմանը:


• Թեպետ օրենսդրական մակարդակում կրթության ոլորտում


խտրականությունը բացակայում է, սակայն կա գենդերային թաքնված


խտրականություն, պահպանվում է «թաքնված ուսումնական պլանը»:


• Կրթության ոլորտում ընդունվող ծրագրերը գենդերային ուղղորդում չեն


անցնում, հաճախ գենդերային կույր են:







ԹԱՔՆՎԱԾ ՈՒՍՈՒՄՆԱԿԱՆ ՊԼԱՆ


1. Կրթական ինստիտուտների կազմակերպումը, գենդերային 
շերտադասությունը ուսումնական հաստատությունների
աշխատակազմում


2. Ուսումնական նյութի բովանդակությունը


3. Դասավանդման  մեթոդիկան:


Թաքնված ուսումնական պլանի այդ երեք չափումներում 
արտացոլվում են գենդերային կարծրատիպերը, պաշտպանում 
գենդերային անհավասարությունը, առաջնություն տալով 
տղամարդկայինին և անտեսելով կանացին:







«Հայաստանի Հանրապետության գենդերային
քաղաքականության 2011-2015 թվականների


ռազմավարական ծրագրով» նախատեսվում էր. 


• Ներառել գենդերային բաղադրիչը կրթության և գիտության
պետական քաղաքականության մեջ, 


• Ստեղծել ուսումնամեթոդական հիմք` գենդերային գիտելիքների
հիմունքների դասավանդման համար, 


• Ներդնել գենդերային գիտելիքների հաղորդման բաղադրիչ /մոդուլ/ 
մանկավարժական կադրերի վերապատրաստման
դասընթացներում, 


• Ներդնել ուսումնական գրականության գենդերային
փորձաքննության անցկացման չափանիշներ, 


• Խթանել գենդերային գիտական հետազոտությունների
անցկացումը:


Ծրագրի կետերը չեն իրագործվել, այժմ հաստատված է
ռազմավարություն 2019-2023 թթ. համար







ՀՀ գենդերային քաղաքականության իրականացման 2019-
2023 թվականների ռազմավարության կրթության ոլորտի


նպատակներն են.
1. կրթական գործընթացի արդյունքում հասարակության ակտիվ, նախաձեռնող, քննական 


մտածելակերպ և ժողովրդավարական դիրքորոշում ունեցող քաղաքացիների ձևավորումը.


2. կրթության բոլոր մակարդակներում և գիտության բոլոր ոլորտներում գենդերային 
հավասարակշռված ներկայացվածության ապահովումը.


3. կրթության բոլոր մակարդակներում գենդերային զգայուն միջավայրի ձևավորումը` 
իրականացնելով հրատարակվող դպրոցական դասագրքերի գենդերային փորձաքննությունը և 
ներառելով կանանց ու տղամարդկանց հավասար իրավունքների և հավասար 
հնարավորությունների ներկայացման խնդիրը կրթության ոլորտի բոլոր չափորոշիչներում, 
մշակվող ուսումնամեթոդական համալիրներում, ծրագրերում, դասագրքերում և ուսումնական 
ձեռնարկներում, ուսումնական հաստատությունների անձնակազմի վերապատրաստման 
ծրագրերում.


4. համընդհանուր ներառականության գործընթացի շրջանակներում գենդերային զգայուն 
մոտեցումների ապահովումը,


5. կրթության և գիտության ոլորտում գենդերային անհավասարության հաղթահարումն ու 
խտրական դրսևորումների կրճատումը, գիտական հետազոտություններում կանանց 
ներգրավվածության ընդլայնումը:







Կրթական ինստիտուտների
կառավարումը


ԳԵՆԴԵՐԱՅԻՆ ՇԵՐՏԱԴԱՍՈՒԹՅՈՒՆԸ 
ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ 


ՂԵԿԱՎԱՐ ԿԱԶՄՈՒՄ







Պետական բուհերի ռեկտորների և 
ուսումնագիտական գծով պրոռեկտորների
գենդերային կազմը, 2018 թ.

Ստորև ներկայացված տվյալները բերված են ըստ https://www.armstat.am/file/article/gender_10.pdf, 
https://www.armstat.am/file/article/kanajq_ev_txamardik.pdf, https://www.armstat.am/file/article/soc_vich_2018_6.pdf
վիճակագրական նյութերի



https://www.armstat.am/file/article/gender_10.pdf

https://www.armstat.am/file/article/kanajq_ev_txamardik.pdf

https://www.armstat.am/file/article/soc_vich_2018_6.pdf





Պետական բուհերի դեկանների գենդերային
կազմը, 2018 թ.

Պետական բուհերի ամբիոնների վարիչների
գենդերային կազմը

Ուսումնական նյութի բովանդակությունը


• Պատմության դասագրքերում արական սեռի են կերպարների 94%-ից ավելին, հայ
գրականության՝ 80% (Օսիպով, Սարգիզովա, 2015): Ավագ դպրոցի «Հայոց
պատմության» դասագրքերում քանակապես տղամարդկանց կերպարները մոտ 30 
անգամ գերազանցում են կանանց կերպարները: Կանանց կերպարները կազմում են
բոլոր կերպարների ընդամենը 3%-ը: Տղամարդկանց պատկերող նկարները 7 անգամ 
գերազանցում են կանանց պատկերող նկարներից: Որպես կանոն, տղամարդկանց 
պատկերող նկարները ասոցիացվում են իշխանության, ուժի, տիրապետության հետ:


• Արդյունքում սովորողների գիտակցության մեջ ձևավորվում է միայն ակտիվ, նվաճող, 
պաշտպանող, ստեղծագործող տղամարդու կերպարը: Կարծիք է ձևավորվում, թե 
կանայք մշակույթում որևէ ներդրում չեն ունեցել և չունեն: Կանայք հիշատակվում են 
միայն այն դեպքում, երբ հանդես են գալիս տղամարդուն՝ հայրենիքի պաշտպանին 
հատուկ գործառույթներով:


• Կրթական բոլոր մակարդակների ծրագրերում գենդերային հավասարությանն ուղղված
բաղադրիչը ներառված չէ, դասագրքերը, ուսումնառության նյութերը գենդերային
կարծրատիպերից զերծ չեն, գենդերային բռնության նկատմամբ
անհանդուժողականություն ձևավորող թեմատիկան մշակված և ներդված չէ:







Մասնագիտական ուղղորդում


Դպրոցներում դասղեկների կողմից, նախնական և միջին մասնագիտական ուսումնական


հաստատությունների կարիերայի կենտրոնների կողմից անցկացվում են


մասնագիտական կողմնորաշման պարապմունքներ: «Դաստիարակչական աշխատանքը


դպրոցում. մասնագիտական կողմնորոշման խնդիրներ» օժանդակ ձեռնարկում կա


խորհդատվություն դասղեկների համար, այդ թվում ուղղված սեռի հատկանիշով


կարծրատիպերի հաղթահարմանը, աղջիկների և տղաների շրջանում իրենց սեռի համար


ոչ ավանդական մասնագիտությունների նկատմամբ մոտիվացիայի ձևավորմանը: 


Սակայն դրանց արդյունավետության գնահատում չի արվել և այդ պարապմունքները


մեծապես կախված են մանկավարժների համոզմունքներից, նրանց մոտ գենդերային


կարծրատիպերի առկայությունից:  Այդ պատճառով մասնագիտական գենդերային


ուղղորդումը արդյունավետ չէ և գենդերային խտրազատումը ըստ


մասնագիտությունների պահպանվում է:







ԻՐԱՎԻՃԱԿԸ ԸՍՏ ԿՐԹԱԿԱՆ 
ՄԱԿԱՐԴԱԿՆԵՐԻ


Հանրակրթություն


• Նախադպրոցական կրթություն


• Միջնակարգ կրթություն


Մասնագիտական կրթություն


• Նախնական մասնագիտական կրթություն


• Միջին մասնագիտական կրթություն


Բարձրագույն կրթություն


Հետբուհական կրթություն







Նախադպրոցական կրթություն


• ՅՈՒՆԻՍԵՖ-ի նոր «Սովորելուն պատրաստ աշխարհ՝ 


առաջնահերթությունը տալով որակյալ նախադպրոցական


կրթությանը» զեկույցում նշվում է, որ այն երկրները, որտեղ


երեխաների մեծ ՄԱՍԸ նախադպրոցական կրթություն չի


ստանում, կորցնում են շահավետ ներդրում կատարելու


հնարավորությունը, ինչը խորացնում է անհավասարությունը: 



https://unicef.us3.list-manage.com/track/click?u=2454913424e07ea45558e8ab3&id=789bc1699f&e=687c0b62f1





Նախադպրոցական կրթություն
• 2018թ. ՀՀ-ում գործել է 884 համայնքային, գերատեսչական և ոչ


պետական նախադպրոցական հաստատություն (ՆԴՀ), որոնցից 686-ը` 
մանկապարտեզ, 67-ը` մսուր-մանկապարտեզ, 131-ը` դպրոց-
մանկապարտեզ: Երեխաների ընդգրկվածությունը ՆԴՀ-ներում կազմել է 
31.6% (աղջիկներինը 33.6%) 
/Աղբյուրը՝https://www.armstat.am/file/article/poverty_2019_a_4.pdf, էջ 20/:


Մեծ տարբերություններ կան.


• ըստ մարզերի, 


• քաղաք –գյուղ կտրվածքով,


• ընտանիքի սոցիալական վիճակով պայմանավորված:



https://www.armstat.am/file/article/poverty_2019_a_4.pdf





Երեխաների ընդգրկվածությունը ՆԴՀ-ում
ըստ մարզերի

Երեխաների ընդգրկվածությունը ՆԴՀ-ներում


• Քաղաքներում կազմել է  36.5%,


• գյուղերում` 22.6%: https://www.armstat.am/file/article/soc_vich_2018_1.pdf, էջ 4:


• Կա տարբերություն ըստ բնակավայրերի մանկապարտեզների շենքային
պայմանների և ռեսուրսների միջև: Դեռևս տվյալներ չկան թե
համայանքների խոշորացման հետ կապված որքանով է փոխվել
իրավիճակը: Եթե խոշորացված համայնքում առկա մանկապարտեզները
սպասարկելու են համայնքի կազմի մեջ մտնող բոլոր բնակավայրերի
երեխաներին, ապա խնդիր կարող է առաջանալ տնից մանկապարտեզի
մեծ հեռավորության, տրանսպորտի բացակայության՝ հատկապես
աղքատ ընտանիքների երեխաների համար:



https://www.armstat.am/file/article/soc_vich_2018_1.pdf





ՆԴՀ-երը գյուղերում

Աղբյուրը՝ https://www.armstat.am/file/article/soc_vich_2018_1.pdf, էջ 7:



https://www.armstat.am/file/article/soc_vich_2018_1.pdf





Տարբերություններ ընտանիքի սոցիալական
վիճակով պայմանավորված


• Ըստ տնային տնտեսությունների կենսապայմանների ամբողջացված
հետազոտության արդյունքների՝ նախադպրոցական
հաստատություններում համախառն ընդգրկվածությունը ոչ աղքատ
տնային տնտեսություններում կազմել է 33%, աղքատ (առանց ծայրահեղ
աղքատների) և ծայրահեղ աղքատ տնային տնտեսություններում
համապատասխանաբար՝ 28% և 0%: 


• Մանկապարտեզ չհաճախելու հիմնական պատճառներն են երեխայի
մոր չաշխատելը /39.5%/, տվյալ բնակավայրում մանկապարտեզ չլինելը
/11.3%/, դրանից օգտվելու թանկությունը և նախադպրոցական
հաստատության փակ լինելը /2.1%/:


https://www.armstat.am/file/article/poverty_2019_a_4.pdf, էջ 28:


https://www.armstat.am/file/article/poverty_2019_a_4.pdf, էջ 29:



https://www.armstat.am/file/article/poverty_2019_a_4.pdf

https://www.armstat.am/file/article/poverty_2019_a_4.pdf





Համապատասխանություն դրված նպատակներին

ՀՀ պարտավորություն 2018


ՄԱԿ-ի Հազարամյակի զարգացման նպատակները պետք է իրագործվեին մինչև 2015թ.: 
Աղբյուրը https://www.armstat.am/file/article/soc_vich_2018_2.pdf, էջ 84:



https://www.armstat.am/file/article/soc_vich_2018_2.pdf





Հանրակրթական պետական և ոչ պետական ավագ
դպրոցներում աշակերտների համախառն ընդգրկվածության
ցուցանիշն ըստ սեռի, ըստ ՀՀ մարզերի և Երևան քաղաքի, 2018

Աղբյուրը՝ https://www.armstat.am/file/article/poverty_2019_a_4.pdf, էջ 32:



https://www.armstat.am/file/article/poverty_2019_a_4.pdf





Կրթությունից դուրս մնալը տարբեր հետևանքներ
է ունենում կանանց և տղամարդկանց համար


2018թ.-ի ընթացքում 15-17 տարեկան երեխաների 7.8%-ը որևէ ուսումնական
հաստատություն չի հաճախել /որոնցից աղջիկները 41%/:
https://www.armstat.am/file/article/poverty_2019_a_4.pdf, էջ 32:


• Դպրոցի բարձր դասարաններից միջնակարգ կրթության պարտադիր
լինելու պարագայում սովորողների դուրս մնալը բացատրվում է 
աղքատության բարձր ցուցանիշներով, կրթության ոչ բավարար որակի
պայմաններում աշխատաշուկա մտնելուց հետո ծախսերի հատուցման
ցածր հավանականությամբ:


Կրթությունից դուրս մնացած աղջիկների համար մեծանում է .


• վաղ ամուսնության, 
• հետագայում կրթությունը չշարունակելու,
• ամուսնուց կամ այլ հարազատից տնտեսական կախվածություն ունենալու վտանգը:



https://www.armstat.am/file/article/poverty_2019_a_4.pdf





Մասնագիտական կողմնորոշում


ԳԵՆԴԵՐԱՅԻՆ ՀՈՐԻԶՈՆԱԿԱՆ ԽՏՐԱԶԱՏՈՒՄ

ոլորտի և սեռի, 2018/2019 ուսումնական տարի

Աղբյուրը՝ https://www.armstat.am/file/article/soc_vich_2018_4.pdf, էջ 12



https://www.armstat.am/file/article/soc_vich_2018_4.pdf





Միջին մասնագիտական ուսումնական հաստատությունների 
ուսանողներն ըստ մասնագիտական ուսուցման ոլորտի և սեռի, 2018/2019 
ուսումնական տարի

Աղբյուրը՝ https://www.armstat.am/file/article/soc_vich_2018_5.pdf, էջ 14

Բարձրագույն ուսումնական հաստատություններում ըստ 
մասնագիտական ուսուցման ոլորտների սովորող կանայք, 
2008/2009 - 2018/2019 ուսումնական տարիների կտրվածքով

Աղբյուրը՝ https://www.armstat.am/file/article/soc_vich_2018_6.pdf, էջ 2

Մագիստրատուրայում, ասպիրանտուրայում և 
դոկտորանտուրայում կանանց և տղամարդկանց


բաշխվածությունը, %

կանայք տղամարդիկ


Աղբյուրը՝ https://www.armstat.am/file/article/gender_2019.pdf, էջ 53:



https://www.armstat.am/file/article/gender_2019.pdf





Դոկտորանտներ կանանց և տղամարդկանց
համամասնությունը, 2008-2018թթ.

Աղբյուրը՝ https://www.armstat.am/file/article/gender_2019.pdf, էջ 54:

Գիտական աստիճան ունեցող կանանց
շարժընթացը 2008-2018 թթ.

Աղբյուրը՝ https://www.armstat.am/file/article/gender_2019.pdf, էջ 54:



https://www.armstat.am/file/article/gender_2019.pdf





Կրթության շարունակելիություն


• Չեն իրականացվում դեկրետային արձակուրդից վերադարձող
երիտասարդ կանանց վերապատրաստման ծրագրեր :


• Ներդրվում է դայակի ինստիտուտը, սակայն ծրագիրը նոր է և 
արդյունքները դեռ չեն երևում:


• Շարունակական ծրագրերով կանանց առաջընթացին ավելի շատ
նպաստում են կանանց ՀԿ-ները:







Պեկինի Գործողությունների ծրագրով պահանջվում է ՝


կանանց և աղջիկների համար տեղեկատվական տեխնոլոգիաներից


օգտվելու համար անվտանգ և ներառական պայմանների


ապահովում, թվային և այլ հեռանկարային ոլորտներում, հատկապես


STEM ոլոլորտում կարողությունների և հմտությունների ձեռքվերումն


ապահովող հնարավորությունների ստեղծում:


• STEM ձեռքբերումներ` կանանց 10,16%-ը, տղամարդկանց՝ 22.5%-ը:







Խորհրդարանի դերը Պեկինի Գործողությունների
ծրագրի կրթության ոլորտի նպատակների


իրագործման համար
• Խորհրդարանը կարող է դաշտ ստեղծել կրթության


գենդերային օրակարգի քննարկման համար, պարբերաբար 
կազմակերպել խորհրդարանական լսումներ և 
փորձագիտական քննարկումներ նվիրված կրթության 
ոլորտում կանանց խնդիրներին:


• Այն կարող է օրինակ ծառայել կառավարության և մյուս
մարմինների համար ներառելով գենդերային
պրոբլեմատիկան օրինաստեղծ գործընթացներում:







ԱՌԱՋԱՐԿՈՒԹՅՈՒՆՆԵՐ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 


ԱԶԳԱՅԻՆ ԺՈՂՈՎԻՆ







1. ուշադրության կենտրոնում պահել կրթության բնագավառին 


վերաբերող Պեկինի Գործողությունների ծրագրի իրագործումը և դրա 


հետ կապված խնդիրները,


2. իրականացնել կրթության բնագավառի օրենսդրության և այլ 


իրավական ակտերի գենդերային ուղղորդում,


3. կառավարությունից պահանջել, որ խորհրդարան ներկայացվող


օրինագծերն ու ծրագրային փաստաթղթերը պարտադիր գենդերային


ուղղորդում անցնեն, որը հիմնված կլինի համապատասխան ոլորտի


գենդերային վերլուծության և սեռի սկզբունքով տարանջատված


վիճակագրության վրա,







4. ամրագրել կրթության ոլորտում սեռի սկզբունքով 


խտրականության եզրույթի սահմանումը ոլորտը կարգավորող 


«Կրթության մասին», «Հանրակրթության 


մասին», «Նախնական մասնագիտական (արհեստագործական) և 


միջին մասնագիտական կրթության մասին», «Բարձրագույն և 


հետբուհական մասնագիտական կրթության մասին»


ՀՀ օրենքներում /քանի որ դա կնպաստի նաև կրթության հանրույթի


տեղեկատվության բարձրացմանը/,  համաձայնեցնելով դա Կանանց


և տղամարդկանաց հավասար իրավունքների և  հավասար


հնարավորությունների մասին ՀՀ օրենքի ոգուն: 







ԱՌԱՋԱՐԿՈՒԹՅՈՒՆՆԵՐ
ՀՀ ԿԱՌԱՎԱՐՈՒԹՅԱՆԸ







• Կրթության ոլորտի բոլոր ենթաօրենսդրական ակտերը պետք է գենդերային


ուղղորդում անցնեն:


• Անհրաժեշտ է մշտադիտարկել ՀՀ գենդերային քաղաքականության


իրականացման 2019-2023 թվականների ռազմավարության իրականացումը


գենդերային փորձագետների ներառմամբ:


• Անհրաժեշտ է գենդերային բաղադրիչը ներառել պետության կողմից


ֆինանսավորվող գիտական հետազոտությունների թեմատիկայում: 


• Քանի որ ՈԱԱԿ հանրապետությունում շարունակաբար իրականացնելու է 


քոլեջների և բուհերի հավատարմագրում և նախատեսվում է ինստիտուցիոնալ


հավատարմագրման չափանիշների և չափորոշիչների վերանայում, 


անհրաժեշտ է ավելացնել դրանցում ավելացնել գենդերային չափորոշիչը:







• Անհրաժեշտ է ապահովել հանրակրթական դպրոցների, նախնական


(արհեստագործական) և միջին մասնագիտական ուսումնական


հաստատությունների տնօրենների, փոխտնօրենների և ուսուցիչների


վերապատրաստման ծրագրերի գենդերային փորձաքննություն, 


գենդերային մոդուլներով վերապատրաստմանը ներգրավել գենդերային


փորձագետների:


• Մասնագիտական կողմնորոշման ծրագրերը պետք է լինեն գենդերային


զգայուն, այդ պատճառով այդ ոլորտով զբաղվող բոլոր


պատասխանատուները պետք է անցնեն գենդերային մոդուլներով


վերապատրաստում:







• Նոր մշակվող կրթության չափանիշները, չափորոշիչները, ուսումնա-


մեթոդական համալիրները, դասագրքերի նախագծերը պետք է գենդերային


ուղղորդում անցնեն:


• Հասարակության մեջ լայնորեն քննարկումներ ծավալել STEM 


բնագավառներում ուսման և կարիերայի օգուտների շուրջ, խրախուսել


աղջիկներին խորացնել իրենց հետաքրքրվածությունը մաթեմատիկայով և 


բնագիտական առարկաներով: 


• Ճկունացնել միջնակարգ կրթության համակարգը հնարավորություն


ստեղծելով ուսումը չավարտած աղջիկներին շարունակել կրթությունը


աշխատելու հետ զուգահեռ:

